
Fuaramar an litir so thíos ó mac léighinn atá le 
tamall gerr ag foghluim Gaedhilge.


A shaoi dhil. — Tá áthas mór orm ag sgríobhadh go 
bhfuil an Ghaedhilg faoi mheas mór anois i gColáisde 
Naoimh Seagháin i Portláirge.


Bímíd ag léigheadh Gaedhilge ar feadh uaire de'n 
chlog gach Domhnach, agus labhramaoid go minic í ag 
siubhal na mbóthar nó i n-ár saor-am gach lá a's tá 
fios agus grádh ag mórán daoine annso ar an teanga 
ársa, agus tá sí faoi onóir agus faoi mheas againn ins an 
gColáisde.  


Gheibhmíd “Irisleabhar na Gaedhilge“ gach mí, agus tá 
an dara leabhar Gaedhilge agus an treas leabhar Gaedhilge 
ag á léigheadh againn.  Is truagh linn go deimhin gan 
foclóir maith againn, acht tá sé ar tí bheith ag teacht,
buidheachas le Dia.


Is guidhe te liom-sa agus le gach aon-neach annso go 
mbeidh an Ghaedhilig bhinn faói bhuaid go bráth 
nEirinn agus go mbeannuighidh Dia na fir atá ag obair 
agh á cur faoi mheas arís mar bhíodh sí fad' ó.


M.O.D.

